
  

 

 

 

НАУКА, НОВЫЕ ТЕХНОЛОГИИ И ИННОВАЦИИ КЫРГЫЗСТАНА, № 10, 2020 

  

80 

 

 

 

 

DOI:10.26104/NNTIK.2019.45.557 

Чоноров Ж.К. 

КЫРГЫЗ РЕСПУБЛИКАСЫНДА ВЕДОМСТВОЛОР 

АРАЛЫК ЭЛЕКТРОНДУК ӨЗ АРА АРАКЕТТЕНҮҮ 

ТУТУМУНУН КАЛЫПТАНЫШЫ 

Чоноров Ж.К. 

ФОРМИРОВАНИЕ СИСТЕМЫ МЕЖВЕДОМСТВЕННОГО 

ЭЛЕКТРОННОГО ВЗАИМОДЕЙСТВИЯ 

В КЫРГЫЗСКОЙ РЕСПУБЛИКЕ 

Zh.K. Chonorov 

FORMATION OF A SYSTEM OF  

INTERDEPARTMENTAL ELECTRONIC INTERACTION  

IN THE KYRGYZ REPUBLIC 

УДК 338.004. (575.2) 

Маалыматтык-коммуникациялык технологияларды 

мамлекеттик башкарууда натыйжалуу пайдалануу өлкө-

нүн экономикалык жактан өнүгүүсүнө чоң салымын ко-

шот. Мамлекеттик башкарууну санариптештирүүнүн 

башкы натыйжаларынын бири болуп мамлекеттик жана 

муниципалдык кызматтарды алууда сапаттуу жана жет-

киликтүү колдонууга ыңгайлуу электрондук кызматтарды 

түзүү болуп саналат. Мамлекеттик жана муниципалдык 

органдар тарабынан көрсөтүлө турган электрондук кыз-

маттарды автоматташтырууда, маалыматтарды иш-

теп чыгуучу атайын электрондук башкаруунун мамлекет-

тик инфратүзүмүнүн түзүү заарыл. Бул макалада «Түн-

дүк» ведомстволор аралык электрондук өз ара аракет-

тенүү тутумун ишке ашыруудагы негизги ойлор талкуу-

ланат. Электрондук кызматты түзүүнүн принциптери, 

максаты жана милдеттери иликтенет. 

Негизги сөздөр: маалыматтык-коммуникациялык 

технологиялар, ведомстволор, электрондук система, элек-

трондук өкмөт, мамлекеттик кызматтар, мунципиалдык 

кызматтар, электрондук кызматтар, автоматташты-

руу. 

Эффективное использование информационно-комму-

никационных технологий в государственном управлении 

вносит большой вклад в экономическое развитие страны. 

Одним из главных результатов цифровизации государст-

венного управления является создание качественных и дос-

тупных в использовании электронных услуг при получении 

государственных и муниципальных услуг. При автоматиза-

ции электронных услуг, предоставляемых государствен-

ными и муниципальными органами, необходимо создание 

специальной государственной инфраструктуры электрон-

ного управления, обрабатывающей данные. В статье рас-

смотрены основные моменты, затрагивающие реализацию 

системы межведомственного взаимодействия «Түндүк». 

Исследованы принципы, цель и задачи создания данной элек-

тронной услуги. В данной статье обсуждаются основные 

моменты реализации системы межведомственного элект-

ронного взаимодействия «Тундук». Будут изучены прин-

ципы, цели и задачи создания электронного сервиса. 

Ключевые слова: информационно-коммуникационные 

технологии, ведомства, электронная система, электрон-

ное правительство, государственные услуги, муниципаль-

ные услуги, электронные услуги, автоматизация. 

The effective use of information and communication tech-

nologies in public administration makes a great contribution to 

the economic development of the country. One of the main re-

sults of the digitalization of public administration is the creation 

of high-quality and easy-to-use electronic services for obtaining 

state and municipal services. When automating electronic servi-

ces provided by state and municipal bodies, it is necessary to 

create a special state infrastructure for electronic management 

that processes data. The article considers the main points 

affecting the implementation of the system of interdepartmental 

interaction «Tunduk». The principles, purpose and objectives of 

creating this electronic service are investigated. The article dis-

cusses the main points affecting the implementation of the sys-

tem of interagency interaction «Tunduk». The principles, purpo-

se and tasks of creating this electronic service are investigated. 

Key words: information and communication technologies, 

departments, electronic system, electronic government, public 

services, municipal services, electronic services, automation. 

Киришүү. Бүгүнкү күндө мамлекеттик башка-

руунун натыйжалуулугун жогорулатуу жана мамле-

кеттик органдардагы коррупциялык түзүүчү элемент-

терди жокко чыгаруу максатында Кыргыз Республи-

касынын Өкмөтү маалыматтык-коммуникациялык 

технологияларды мамлекеттик башкарууда колдонуу-

ну приоритеттүү багыттардын бири катары кароодо. 

Маалыматтык-коммуникациялык технологиялар-

ды мамлекеттик башкарууда натыйжалуу пайдалануу 

өлкөнүн экономикалык жактан өнүгүүсүнө чоң салы-

мын кошот. Мамлекеттик башкарууну санариптешти-

рүүнүн башкы натыйжаларынын бири болуп мамле-

кеттик жана муниципалдык кызматтарды алууда са-

паттуу, жеткиликтүү жана колдонууга ыңгайлуу элек-

трондук кызматтарды түзүү болуп саналат. Мамле-

кеттик жана муниципалдык органдар тарабынан көр-

сөтүлө турган электрондук кызматтарды автоматташ-

тырууда, маалыматтарды иштеп чыгуучу атайын 

электрондук башкаруунун мамлекеттик инфратүзү-

мүн түзүү зарыл. Албетте, мындай ведомстволор ара-

лык электрондук өз ара аракеттенүү тутумун кирги-

зүү чоң мааниге ээ. 

Ведомстволор аралык электрондук өз ара 

аракеттенүү тутуму – бул электрондук башкарууну 

жүзөгө ашырууда, анын ичинде электрондук мамле-

кеттик жана муниципалдык кызмат көрсөтүүлөрдү 

берүүдө мамлекеттик органдардын, жергиликтүү өз 

алдынча башкаруу органдарынын, мамлекеттик жана 

муниципалдык мекемелердин жана уюмдардын орто-

сунда маалымат алышууну камсыз кылган тутум [1].  

Бул изилдөөнүн максаты – Кыргыз Республи-

касында ведомстволор аралык электрондук өз ара ара-

кеттенүү тутумунун калыптанышын жана өнүгүшүн 

талдоо. 

Автордун изилдөө ишинин натыйжалары. 

Кыргыз Республикасынын Өкмѳтүнүн 2014-жылдын 

17-ноябрындагы №651 токтому менен 2014-2017-

жылдарга Кыргыз Республикасынын аткаруу бийли-

гинин мамлекеттик органдарында жана жергиликтүү 

өз алдынча башкаруу органдарында электрондук 

башкарууну киргизүү боюнча Кыргыз Республикасы-

нын Өкмөтүнүн Программасы кабыл алынган [2]. Ка-

был алынган Программага ылайык мамлекеттик жана 

жергиликтүү өз алдынча башкаруу органдарында 

электрондук башкарууну киргизүү боюнча төмөндө-

гүдөй иштерди аткаруу милдеттендирилген: 

1) электрондук кызмат көрсөтүүлөрдүн артык-

чылыктуу багыттарын аныктоо; 

2) жаңы маалыматтык-коммуникациялык тех-

нологияларды ишке киргизүү менен электрондук 

башкаруунун инфратүзүмүн түзүү; 

3) электрондук башкаруунун ченемдик-укуктук 

базасын түзүү; 

4) мамлекеттик жана муниципалдык кызматкер-

лердин жана калктын санариптик сабаттуулугунун 

жогорулатуу; 

5) маалыматтык-коммуникациялык технология-

ларды колдонуу менен мамлекеттик жана жергилик-

түү өз алдынча башкаруу органдарынын ачык-айкын-

дуулугу жана отчеттуулугун жогорулатуу. 

Кыргыз Республикасында мамлекеттик мекеме-

лердин маалыматтык системаларынын ортосунда 

маалымат алмашууну жакшыртуу максатында 2016-

жылдан баштап «Түндүк» электрондук ведомстволор 

аралык өз ара аракеттенүү тутуму (мындан ары - 

«Түндүк» ЭВӨС») пилоттук негизде төмөнкү мамле-

кеттик органдар ортосунда иштей баштаган: 

 Кыргыз Республикасынын Финансы министр-

лиги; 

 Кыргыз Республикасынын Социалдык фонду; 

 Кыргыз Республикасынын Эмгек жана социал-

дык өнүктүрүү министрлиги; 

 Кыргыз Республикасынын Өкмөтүнө караштуу 

Мамлекеттик салык кызматы; 

 Кыргыз Республикасынын Өкмөтүнө караштуу 

Мамлекеттик каттоо кызматы; 

 Кыргыз Республикасынын Өкмөтүнө караштуу 

Мамлекеттик бажы кызматы; 

 Кыргыз Республикасынын Экономика мини-

стрлигинин алдындагы «Тышкы соодадагы бирдик-

түү терезе борбору» мамлекеттик ишканасы; 

 Кыргыз Республикасынын Саламаттык сактоо 

министрлигинин Дары-дармек менен камсыздоо жана 

медициналык техника департаменти. 

Пилоттук долбоор ийгиликтүү өткөндөн кийин 

«Түндүк» ЭВӨС» тутуму Эстония тарабынан Кыргыз 

Республикасына 2016-жылы өткөрүлүп берилген. 

«Түндүк» ЭВӨС» тутуму - Эстониялык ведомстволор 

аралык электрондук өз ара аракеттенүү «Х-road» ту-

тумунун негизинде түзүлгөн. 

X-Road – бул кызматтарды өндүрүү жана керек-

төө үчүн стандартташтырылган жана коопсуз жол ме-

нен камсыз кылган маалымат тутумдарынын ортосун-

дагы борбордоштурулган башкаруу тутуму. X-Road 

маалымат алмашуу боюнча тараптардын купуялуулу-

гун, бүтүндүгүн жана байланышын камсыз кыла алат. 

Бүгүнкү күндө X-Road тутуму Эстония, Азербайжан, 

Аргентина, Намибия, Палестина, Фарер аралдары, 

Финляндия жана башка бир катар өлкөлөрдө ийги-

ликтүү колдонулуп келүүдө. 

Кыргыз Республикасында мамлекеттик жана 

жергиликтүү өз алдынча башкаруу органдарында 

электрондук өз ара аракеттенүү тутумун натыйжалуу 

ишке киргизүү максатында Кыргыз Республикасы-

нын Өкмөтүнүн 2018-жылдын 11-апрелиндеги №201 

токтому менен Кыргыз Республикасынын Маалымат-

тык технологиялар жана байланыш мамлекеттик 

комитетинин алдында Түндүк" электрондук өз ара 

аракеттенүү борбору" мамлекеттик ишканасы түзүл-

гөн [3]. 

Ишкананын негизги максаты Кыргыз Республи-

касында электрондук башкарууну ишке киргизүүдө, 

анын ичинде мамлекеттик жана муниципалдык кыз-

мат көрсөтүүлөрдү электрондук форматта берүүдө 

техникалык координациялоону жана мамлекеттик ор-

гандардын, жергиликтүү өз алдынча башкаруу орган-

дарынын, мамлекеттик мекемелердин жана ишкана-

лардын, ошондой эле юридикалык жана жеке жактар-

дын ортосунда электрондук өз ара аракеттенүүнү кам-

сыз кылуу болуп саналат.  

«Түндүк» электрондук өз ара аракеттенүү борбо-

ру" мамлекеттик ишканасы тарабынан жүргүзүлгɵн 

иштердин натыйжасында 28 мамлекеттик органдарда 

125 биринчи кезектеги маалымат базаларын түзүү 

аныкталган. Мындан улам «Түндүк» ЭВӨС» аркылуу 

маалымат алмашууну өркүндөтүү максатында мамле-

кеттик органдардын биринчи кезектеги маалыматтар 

базаларынын планы иштелип чыккан. Планга ылайык 

маалыматтар базаларын иштеп чыгуу жана ишке кир-

гизүүнү жана аларды «Түндүк» ЭВӨС» туташтыруу 

каралган. 

2018-жылдын сентябрынан тартып 2020-жыл-

дын ортосуна чейин мамлекеттик органдардын орто-

сунда 42,6 млн маалымат алмашуу жана коммерция-

лык уюмдардын ортосунда электрондук түрдө маалы-

маттар менен 33,6 млн маалымат алмашуу жүргүзүл-

гөн, бул бюрократияны кыскартууга, аны менен кагаз 

бетинде сурам жөнөтүүгө жана алардын ортосунда өз 

ара аракеттенүү процессин тездетүүгө мүмкүндүк 

берген [4]. 

2018-2020-жылдар ичинде «Түндүк» ЭВӨС» 

аркылуу мамлекеттик мекемелер жана коммерциялык 

уюмдардын ортосундагы маалымат алмашышуусу 1-

таблицада көрсөтүлөт. 

1-таблица 

«Түндүк» ЭВӨС» тутумуна кошулган мамлекеттик мекемелер  

жана коммерциялык уюмдардын саны 

Жылдар 

«Түндүк» ЭВӨС» тутумуна 

кошулган мамлекеттик 

мекемелердин саны 

«Түндүк» ЭВӨС» тутумуна 

кошулган коммерциялык 

уюмдардын саны 

2018-ж. 33 1 

2019-ж. 31 33 

2020-ж. 1 16 

Бардыгы 65 50 

Булак: «Түндүк» ЭВӨС» маалымат системасынын Каталогу. 

Жогоруда көрсөтүлгөн мамлекеттик мекемелер 

жана коммерциялык уюмдар «Түндүк» ЭВӨС» ко-

шулгандан тарта Планга ылайык маалымат базаларын 

иштеп чыгып «Түндүк» ЭВӨС» аркылуу маалымат 

алмаша баштаган. Алсак «Түндүк» ЭВӨС» тутумуна 

кошулган мамлекеттик мекемелер жана коммерция-

лык уюмдар тарабынан 2018-жылы 69 сервис, 2019-

жылы 348 сервис, ал эми 2020-жылы 288 сервис иш-

телип чыгып маалымат системасынын Каталогуна 

жайгаштырылган. 

Бүгүнкү күндө «Түндүк» ЭВӨС» аркылуу эң көп 

маалымат алмашкан мамлекеттик органдар Мамле-

кеттик каттоо кызматы, Финансы министрлиги, Мам-

лекеттик салык кызматы, Ички иштер министрлиги, 

Саламаттык сактоо министрлиги, Социалдык фонд, 

Эмгек жана социалдык өнүктүрүү министрлиги ж.б. 

2018-2020-жылдардагы мамлекеттик мекемелер жана 

коммерциялык уюмдардын ортосундагы маалымат 

алмашуусу 1-диаграммада көрсөтүлөт. 

Диаграмма-1 

 

Булак: «Түндүк» ЭВӨС» мониторинг системасы. 

Жыйынтыктоо. Кыргыз Республикасында 

«Түндүк» ЭВӨС» тутумун түзүү мамлекеттик меке-

мелер жана коммерциялык уюмдардын ортосундагы 

маалыматтарды түздөн-түз алмашуу үчүн мүмкүнчү-

лүктү ачты. Бул коррупцияны кыйла кыскартууга, 

мамлекеттик бийлик органдарынын өз-ара аракетте-

шүүсүнүн натыйжалуулугун жогорулатууга, ошон-

дой эле маалыматтарды автоматташтырылган түрдө 

алмашуунун эсебинен жарандар жана ишкерлер үчүн 

бюррократиялык тоскоолдуктарды төмөндөтүүгө 

алып келди. 

